
Obraćanje  supervizora  za
Brčko  i  prvog  zamjenika
visokog predstavnika, Dennisa
W. Hearnea, na Drugom biznis
forumu Distrikta Brčko
Dame i gospodo, dobar dan.

Radujem se što sam danas ovdje sa vama. Već drugi put dolazim
na Biznis forum i drago mi je vidjeti da se ovaj forum bavi
važnim i aktuelnim temama.

* * *

Jedan aspekt ovog foruma koji bih posebno želio naglasiti je
njegov doprinos zajednici.

Ovaj  forum,  koji  okuplja  sve  relevantne  strane  na  jednom
mjestu,  nudi  istinsku  platformu  ne  samo  za  nove  poslovne
prilike nego i za jače partnerstvo između kreatora politike i
poslovne zajednice. I jedni i drugi sastavni su dio napora da
se od Brčkog napravi atraktivna destinacija za poslova i od
suštinske  su  važnosti  za  izgradnju  još  stabilnije  i
razvijenije  zajednice.

Istovremeno, pažljivim odabirom tema za diskusiju, ovaj forum
pokazuje da je svjestan najhitnijih pitanja koja su važna za
poslovanje, kao i odlučnost da zahtijeva efikasna rješenja i
traži zajedničke korake ka njihovoj realizaciji.

* * *

Dokaz je činjenica da je ovogodišnji forum za temu izabrao
stanovništvo.

Ta tema je relevantna. Demografski podaci ne pružaju samo
profil društva nego su oni pokazatelj i veličine i strukture
radne snage kao jednog od ključnih faktora ekonomskog razvoja.

Također, ta tema je aktuelna. Skorašnji demografski trendovi
govore da se broj mladih, obrazovanih ljudi – što je uvijek
bio jedan od glavnih resursa Bosne i Hercegovine – rapidno
smanjuje.  Prema  podacima  Unije  za  održivi  povratak  i
integraciju u BiH, u posljednjih pet godina više od 169.000
ljudi napustilo je BiH, a samo u prvoj polovini 2018. otišlo
ih je 18.000. Bez sumnje, veliki broj njih je iz Brčkog. Te
brojke govore jako puno, ne samo o perspektivi za bh. društvo
nego i o perspektivi za ekonomski razvoj zemlje.

To je stvarnost sa kojom se moramo suočiti i kojom se moramo
pozabaviti.

Najbolji  način  za  to  je  stvaranje  uslova  koji  pogoduju
privrednom  razvoju.  Politička  stabilnost,  institucionalna
stabilnost  i  efikasnost  i  stalno  opredjeljenje  za  reforme
pružaju okvir koji pogoduje zdravoj ekonomiji i prosperitetnom
društvu.  Jačanje,  umjesto  slabljenja  vladavine  prava,  te
suzbijanje, a ne širenje korupcije, neodvojivi su dio ovog
cilja. Stvaranje okruženja za privredni razvoj mora biti cilj
organa vlasti Distrikta.

I upravo zato razgovor čija je tema stanovništvo predstavlja i
priliku: priliku za sve nas ovdje da s pravom izrazimo svoja
očekivanja i zatražimo poduzimanje koraka u vrijeme kada taj
dominantni trend budi zabrinutost.

Uz vodstvo, viziju i iskrenu opredijeljenost za napredak, čemu
sam  i  sam  svjedok  u  Distriktu,  i  uz  podšku  svih  nas  iz
međunarodne zajednice, taj cilj se može postići.

* * *

Na kraju, želim vam svako dobro u narednom periodu. Ja ostajem
prijatelj Distrikta i Biznis foruma. Hvala lijepa.


